
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ Եվ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	03.03.2025թ.

	
	N 01/9-1/4322-2025 

	Նախագծով առաջարկվում է ՀՀ 2025թ-ի պետական բյուջեով նախատեսված ՀՀ կառավարության պահուստային ֆոնդից 1-ի եռամսյակում 354.0 մլն դրամ վերաբաշխել ՀՀ տարածքային կառավարման և ենթակառուցվածքների նախարարության պատվիրատվությամբ իրականացվող «1004. Ոռոգման համակարգի առողջացում» ծրագրի «12001. Աջակցություն ոռոգման համակարգի առողջացմանը» միջոցառմանը՝ «Էջմիածին» ՋՕԸ-ի (այսուհետ՝ Ընկերություն) 2020-2022թթ-ի գործունեության հետ կապված դատարանի համապատասխան վճիռներով առաջացած պարտավորությունների մարման համար:
Նախագծի տեղեկանք հիմնավորման համաձայն՝ Նախագծի ընդունման արդյունքում կհանվի Ընկերության դրամական միջոցների վրա կիրառված արգելանքը և կվերականգնվի Ընկերության բնականոն գործունեությունը, ինչն էլ թույլ կտա 2025թ-ի ոռոգման սեզոնին ապահովել նախապատրաստական աշխատանքների պլանավորումը և ոռոգման ջրի մատակարարումն ու ստանձնած պարտավորությունների կատարումը:
Այս կապակցությամբ առկա են ներքոհիշյալ դիտարկումները.
1. «Ջրօգտագործողների ընկերությունների և ջրօգտագործողների ընկերությունների միությունների մասին» ՀՀ օրենքի 4-րդ հոդվածի համաձայն՝ Ընկերությունը շահույթ ստանալու նպատակ չհետապնդող, իրավաբանական անձի կարգավիճակ ունեցող կազմակերպություն է, որը, առաջնորդվելով հանրային շահերով, իրականացնում է ոռոգման համակարգի շահագործումն ու պահպանումը:
«Քաղաքացիական օրենսգրքի» 50-րդ հոդվածի համաձայն՝ իրավաբանական անձ է համարվում այն կազմակերպությունը, որը, որպես սեփականություն, ունի առանձնացված գույք և իր պարտավորությունների համար պատասխանատու է այդ գույքով, կարող է իր անունից ձեռք բերել ու իրականացնել գույքային և անձնական ոչ գույքային իրավունքներ, կրել պարտականություններ, դատարանում հանդես գալ որպես հայցվոր կամ պատասխանող:
Ելնելով վերոգրյալից՝ գտնում ենք, որ ՀՀ կառավարությունը «Էջմիածին» ՋՕԸ-ի մոտ առաջացած պարտավորությունների մարման պարտականություն չունի, հետևաբար, Նախագծով նախատեսված 354.0 մլն դրամ գումարի հատկացման առաջարկությունն ունի լրացուցիչ հիմնավորման անհրաժեշտություն, այդ թվում նաև այն, որ եթե հարցի լուծման նպատակով առաջարկվում է ՀՀ պետական բյուջեից հատկացումների կատարում, ինչու այն չի քննարկվել բյուջետային գործընթացի շրջանակում, այն պարագայում, երբ Ընկերության գույքի և բանկային հաշիվների վրա Հարկադիր կատարումն ապահովող ծառայության կողմից արգելանք է դրվել 2024թ. նոյեմբեր ամսից, ինչը ենթադրում է, որ դատարանի վճիռները կայացվել են ավելի վաղ:
	Ընդունվել է մասամբ։

«Էջմիածին» ՋՕ ընկերության /այսուհետ՝ Ընկերություն/ նկատմամբ հարուցվել է 7 դատական գործ 2020-2022թթ.գործունեության հետ կապված, որի հետևանքով, համապատասխան վճիռներով՝ Հարկադիր կատարումն ապահովող ծառայության կողմից 2024թ. նոյեմբեր ամսից արգելանք է դրվել Ընկերության գույքի և բանկային հաշիվների վրա, որն էլ, իր հերթին, խաթարել է Ընկերության բնականոն գործունեությունը, մասնավորապես, 2025թ. ոռոգման սեզոնին նախապատրաստական աշխատանքների պլանավորման և կազմակերպման գործընթացը։
Ներկա պահին Ընկերությունը չի վճարել աշխատակիցների 2024թ. դեկտեմբեր, 2025թ. հունվար և փետրվար ամիսների աշխատավարձերը, ինչպես նաև հարկային պարտավորությունները, որը կազմում է 62.6 մլն դրամ, և որի հետևանքով ՀՀ ՊԵԿ-ը ևս արգելանք է դրել Ընկերության ընթացիկ հաշիվների վրա՝ կիրառելով նաև տույժ-տուգանքներ՝ մինչև հարկային պարտավորությունների մարումը՝ հարուցված վարչական վարույթին համապատասխան:	Դադարեցվել է Ընկերության կողմից շահագործվող հիդրոտեխնիկական կառուցվածքների, վարրչական շենքերի էլեկտրամատակարարումը կուտակված պարտքերի պատճառով, որը 2025թ. մարտի 1-ի դրությամբ կազմում է շուրջ 40 մլն դրամ:
Միաժամանակ տեղեկացնում ենք. որ «Էջմիածին» ՋՕ ընկերությունը սպասարկում է Արմավիրի մարզի 6 խոշորացված համայնքների 43 բնակավայրերի շուրջ 7500 ջրօգտագործողների՝ ջրամատակարարում իրականացնելով 8400 հա ոռոգելի հողատարածքների վրա։ Ընկերության կողմից գյուղացիական տնտեսություններին ջրամատակարարման պայմանագրերով նախատեսված ժամկետներում ջրամատակարարման պարտավորությունների խախտումը կունենա լուրջ իրավական և ֆինանսական հետևանքներ: Ընկերության կողմից սպասարկվող տարածքներում, կապված մշակաբույսերի կազմի, ջերմատնային տնտեսությունների վեգետացիայի ժամկետների հետ, ոռոգման սեզոնը սկսվում է ավելի վաղ։ 2025թ. մարտի 4-ի դրությամբ առանձին մշակաբույսերի տեսակներով արդեն ներկայացվել են  ջրամատակարարման հայտեր: 
2025թ. ոռոգման սեզոնի համար նախատեսված գարնան նախապատրաստական աշխատանքների կազմակերպման և պլանավորման գործընթացները ներկա պահին վտանգված են։ Անց են կացվել նախապատրաստական ընթացիկ աշխատանքների, վառելիքի, քսայուղերի, պոմպային ագրեգատների նորոգման, ջրանցքների մաքրման և նորոգման թվով 19 մրցույթներ, սակայն հնարավոր չէ հաղթած մասնակիցների հետ կնքված պայմանագրերի հիման վրա համաձայնագրեր կազմելու, աշխատանքները սկսելու և համապատասխան նյութատեխնիկական ապրանքներ ձեռք բերելու համար:

	2. Ինչ վերաբերվում է Ընկերությանն աջակցելու նպատակով ՀՀ պետական բյուջեից հատկացումների տրամադրմանը, ապա առաջարկում ենք հարցը քննարկել Ընկերության գործունեության առողջացման ծրագրի առկայության պարագայում և դրա շրջանակներում, որտեղ արտացոլված կլինեն նաև հատկացվող գումարների ՀՀ պետական բյուջե վերադարձի մեխանիզմները: Հակառակ պարագայում այն կդառնա նախադեպային՝ ՋՕԸ-երի ոչ արդյունավետ գործունեության արդյունքում առաջացած խնդիրների լուծման հարցում:
	Ընդունվել է մասամբ։

[bookmark: _GoBack]Հաշվի առնելով 1-ին կետով նշված հիմնավորումները, ինչպես նաև, հաշվի առնելով, որ ՋՕԸ-երը ՀՀ պետական բյուջեից սուբսիդավորվող ընկերություններ են, ուստի հատկացվող գումարների ՀՀ պետական բյուջե վերադարձի մեխանիզմը ևս կենթադրի ՀՀ պետական միջոցներից հատկացում։


	3. Անդրադառալով ՀՀ կառավարության պահուստային ֆոնդը որպես ֆինանսավորման աղբյուր դիտարկելուն, հարկ ենք համարում նշել, որ ՀՀ 2025թ-ի պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված ելքերի ֆինանսավորման նպատակով։ Ուստի, առկա անորոշությունների պայմաններում, բյուջետային տարվա առաջին եռամսյակում ՀՀ կառավարության պահուստային ֆոնդի միջոցների հաշվին գումարի հատկացումը համարում ենք ռիսկային: Հետևաբար, քննարկումների արդյունքում Ընկերությանն աջակցելու նպատակով ՀՀ պետական բյուջեից հատկացումների տրամադրման վերաբերյալ որոշման կայացման պարագայում, առաջարկում ենք ՀՀ կառավարության պահուստային ֆոնդը չդիտարկել որպես այդ ծախսերի ֆինանսավորման աղբյուր և խնդրի լուծումը դիտարկել ՀՀ ՏԿԵՆ ընդհանուր հատկացումների շրջանակներում: Հարկ ենք համարում նշել նաև, որ ՀՀ 2025թ-ի պետական բյուջեի «1004» ծրագրի «11002. Ոռոգման ծառայություններ մատուցող ընկերություններին ֆինանսական աջակցության տրամադրում» միջոցառման շրջանակներում նախատեսվել է 7.0 մլրդ դրամ սուբսիդիա թվով 15 ՋՕԸ-երի համար՝ ներառյալ «Էջմիածին» ՋՕԸ-ն:
	Ընդունվել է մասամբ։
Հաշվի առնելով այն հանգամանքը, որ ՋՕԸ-երի 2025թ. ֆինանսական ճեղքվածքը, համաձայն  հաստատված բյուջեների, կազմում է 9.9 մլրդ, իսկ ՀՀ 2025թ. պետական բյուջեով ՋՕԸ-երին ֆինանսական աջակցության չափը՝ 7.0 մլրդ, մինչև տարեվերջ կառաջանա լրացուցիչ ֆինանսական միջոցների կարիք, հետևաբար, անհրաժեշտ գումարն առաջարկվում է վերաբաշխել ՀՀ 2025 թվականի պետական բյուջեի «1004 Ոռոգման համակարգի առողջացում» ծրագրի «31013 Փոքր և միջին ջրամբարների կառուցում» միջոցառմանը հատկացված գումարից՝ որպես դրամաշնորհ, հաշվի առնելով, որ մինչև տարեվերջ գումարի վերականգնման անհրաժեշտություն չի առաջանա։



